ԱՄՓՈՓԱԹԵՐԹ

«ՇՐՋԱԿԱ ՄԻՋԱՎԱՅՐԻ ՊԱՀՊԱՆՈՒԹՅԱՆ ԴՐԱՄԱԳԼԽԻ ՕԳՏԱԳՈՐԾՄԱՆ ԵՎ ՀԱՏԿԱՑՈՒՄՆԵՐԻ ՉԱՓԵՐԻ ՀԱՇՎԱՐԿՄԱՆ ԿԱՐԳԸ ՍԱՀՄԱՆԵԼՈՒ ԵՎ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՕԳՈՍՏՈՍԻ 23-Ի N 1079-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Վարչապետի աշխատակազմի տեսչական մարմինների աշխատանքների համակարգման գրասենյակ
	

	
Նախագծի հավելվածի 11-րդ և 12-րդ կետերի համաձայն՝ շրջակա միջավայրի ոլորտի պետական կառավարման լիազոր մարմնի ղեկավարը (այսուհետ՝ Լիազոր մարմին) իրականացված ռեկուլտիվացիոն աշխատանքների կատարողական ակտերը ստանալու օրվանից հետո 3 աշխատանքային օրվա ընթացքում կատարողական ակտերով ներկայացված տեղեկատվությունը տրամադրում է Բնապահպանության և ընդերքի տեսչական մարմնին (այսուհետ՝ Տեսչական մարմին), որը նշված տեղեկատվությունը ստանալուց հետո 60 աշխատանքային օրվա ընթացքում շրջակա միջավայրի ոլորտի պետական կառավարման լիազոր մարմին է ներկայացնում տեղեկատվություն՝ ընդերքօգտագործողի կողմից փաստացի իրականացված ռեկուլտիվացիոն աշխատանքների կատարողական ակտերին,  Նախագծին կամ Ծրագրին կամ Պայմանագրին ամբողջությամբ կամ մասամբ համապատասխանելու կամ  կատարողական ակտերին, Նախագծին կամ Ծրագրին կամ Պայմանագրին չհամապատասխանելու վերաբերյալ։
Հայտնում եմ, որ համանման դեպքում, այն է ՀՀ կառավարության 2020 թվականի սեպտեմբերի 3-ի N 1446-Ն որոշմամբ սահմանված պետական ընդերքաբանական փորձաքննության կարգի  8-րդ կետի համաձայն՝  առաջնային երկրաբանական փաստագրման նյութերի մասով ՀՀ  տարածքային կառավարման և ենթակառուցվածքների նախարարությանը (այսուհետ՝ Նախարարություն)  փորձաքննության ներկայացված նյութերի արժանահավատությունը պարզելու նպատակով՝ իր հերթին Նախարարությունը համապատասխան նյութերը ներկայացնում է Տեսչական մարմնին՝ ստուգում իրակնացնելու և առաջնային երկրաբանական փաստագրման նյութերի և փաստացի իրականացված աշխատանքների հետ համեմատելու նպատակով: Միաժամանակ, Ազգային Ժողովի կողմից 2020 թվականի հուլիսի 16-ին ընդունված ՀՕ-401-Ն օրենքի համաձայն՝ «Հայաստանի Հանրապետությունում ստուգումների կազմակերպման և անցկացման մասին» օրենքը (այսուհետ՝ Օրենք) լրացվել է և առաջնային երկրաբանական փաստագրման նյութերի հավաստիությունը պարզելու նպատակով ոչ պլանային ստուգում իրականացնելու համար սահմանվել է լրացուցիչ հիմք:
Նախագծի ընդունման պարագայում՝ որպես միջանկյալ լուծում առաջարկում եմ Նախագծի 12-րդ կետի շրջանակներում Տեսչական մարմին ներկայացված գրություններում հղում կատարել Օրենքի 4-րդ հոդվածի 3.1-րդ մասի 2-րդ կետի «ա)» ենթակետին՝ նշելով ստուգում չիրականացնելու պարագայում պետության օրինական շահերի վնաս հասցնելու վտանգի առկայության հանգամանքը: 
Նախագծի ընդունման պարագայում՝ խնդրում եմ նաև մշակել և օրենքով սահմանված կարգով շրջանառել Օրենքում փոփոխություններ կատարող օրենքի նախագիծը՝ ոչ պլանային ստուգում իրականացնելու համար ռեկուլտիվացիոն աշխատանքների իրականացման համապատասխանության հավաստման մասով լրացուցիչ հիմք սահմանելու նպատակով:
	Ընդունվել է

Որոշման նախագծի ընդունումից հետո կմշակվի «Հայաստանի Հանրապետությունում ստուգումների կազմակերպման և անցկացման մասին» ՀՕ-60-Ն օրենքում փոփոխություններ և (կամ) լրացումներ նախատեսող օրենքի նախագիծ։
Անհրաժեշտության դեպքում, որպես միջանկյալ լուծում, հղում կկատարվի «Հայաստանի Հանրապետությունում ստուգումների կազմակերպման և անցկացման մասին» ՀՕ-60-Ն օրենք օրենքի 4-րդ հոդվածի 3.1-րդ մասի 2-րդ կետի «ա)» ենթակետին՝ նշելով ստուգում չիրականացնելու պարագայում պետության օրինական շահերի վնաս հասցնելու վտանգի առկայության հանգամանքը:

